
UNIVERSITI PUTRA MALAYSIA
SYARAT-SYARAT SEBUT HARGA / TENDER

1. PENDAHULUAN

Tawaran ini adalah dipelawa daripada penyebut harga ataupun orang perseorangan yang berminat untuk membeli aset alih terpakai. Tiada jaminan bertulis atau dianggap, diberi samada atas keadaan yang ditawarkan atau butir-butir dinyatakan di senarai.

2. CAGARAN SEBUT HARGA (SEBUT HARGA DEPOSIT)

(a) Penyebut harga adalah dikehendaki menyertakan deposit sebut harga sebanyak 5% daripada harga tawaran bagi setiap aset atau RM5,000 mengikut mana yang terendah. Deposit sebut harga hendaklah dalam bentuk Wang Pos/ Draf Bank sahaja atas nama Universiti Putra Malaysia.

(b) Penyebut harga adalah dikehendaki menyertakan deposit sebut harga sebanyak 5% daripada harga tawaran bagi setiap aset atau RM5,000 mengikut mana yang terendah. Deposit sebut harga hendaklah dalam bentuk Wang Pos/ Draf Bank sahaja atas nama Bursar, Universiti Putra Malaysia ke alamat berikut:-

Kaunter Khidmat Pelanggan Pejabat Bursar 2, 
Tingkat 2 Bangunan Canselori Putra 
Universiti Putra Malaysia, 43400 Serdang Selangor

(c) Tawaran tanpa/kurang deposit sebut harga tidak akan dipertimbangkan.

(d) Penyebut harga yang berjaya hendaklah membuat pembayaran penuh dalam tempoh tidak lebih daripada tujuh (7) hari selepas tarikh pemberitahuan keputusan. Jika bayaran tidak dijelaskan dalam tempoh tersebut, deposit sebut harga akan dilucuthak dan Universiti akan melupuskan semua aset berkenaan dengan apa-apa cara.

(e) Pembeli yang berjaya hendaklah mengambil aset dalam tempoh tujuh (7) hari selepas bayaran penuh dijelaskan. Jika gagal, bayaran yang telah dibuat tidak akan dikembalikan dan Universiti berhak untuk melupuskan aset tersebut.

3. HARGA TAWARAN

(a) Harga yang ditawarkan hendaklah dalam Ringgit Malaysia (RM). 

(b) Aset terpakai akan dijual tertakluk kepada harga simpanan.

(c) Semua aset terpakai adalah dijual sebagaimana keadaannya semasa dilihat (as-is-where-is-basis).

(d) Semua perbelanjaan berkaitan pembelian aset seperti kos menanggal (dismantle), mengangkut dan sebagainya hendaklah ditanggung oleh pembeli sendiri.

(e) Tempoh SAH LAKU harga yang ditawarkan hendaklah sekurang-kurangnya 3 bulan.

4. PERSETUJUAN

(a)	Pihak Universiti akan memberi notis bertulis kepada Penyebut harga yang berjaya apabila sebut harganya dipersetujui.

(b)	Notis itu mengandungi syarat-syarat kontrak sebagai tambahan kepada syarat-syarat atau sebagai pengubahsuaian syarat-syarat yang dilampirkan bersama ini.  Oleh yang demikian sebut harga itu tidaklah boleh disifatkan sebagai dipersetujui sehingga pengesahan bertulis daripada Penyebut harga menyatakan bahawa syarat-syarat tambahan atau yang diubahsuai itu telah diterima.

(b) Apabila dipersetujui maka suatu kontrak hendaklah disifatkan sebagai telah dibuat di antara Universiti dengan Penyebut harga mengikut syarat-syarat kontrak yang dilampirkan (termasuk syarat-syarat tambahan atau yang diubahsuai yang tersebut itu, jika ada) dan tidak ada sebarang perjanjian atau syarat lain walau dari apa jenis pun boleh disifatkan sebagai termasuk dalam kontrak ini.

(c) Pihak Universiti adalah berhak mempersetujui sebut harga sama ada kesemuanya atau sebahagian daripadanya.

(d) Pihak Universiti tidak terikat mempersetujui sebut harga yang tertinggi sekali atau mana-mana sebut harga jua pun.

(e) Pihak Universiti tidak bertanggungjawab ke atas aset yang telah dijual.

5. PENYERAHAN ASET

a) Aset akan hanya diserahkan kepada penyebut harga yang berjaya setelah bayaran penuh dibuat.

b) Bayaran atau penyerahan aset diantara pembeli-pembeli bagi pihak penyebut harga yang asal tidak dibenarkan.

6. SURAT MENYURAT DARI PENYEBUT HARGA YANG TIDAK BERJAYA

Universiti tidak akan melayan sebarang surat-menyurat daripada Penyebut harga-Penyebut harga mengenai sebab-sebab sebut harga mereka tidak berjaya.

7. INTEGRITY PACT

Kesemua penyebutharga / petender hendaklah menandatangani Surat Akuan Pembida semasa mengemukakan tawaran dan selepas menerima tawaran melalui surat setuju terima sebagai kenyataan bahawa ia tidak akan menawar atau memberi rasuah sebagai sogokan untuk mendapatkan kontrak. Wakil syarikat yang menandatangani Surat Akuan Pembida hendaklah juga melampirkan Surat Pewakilan Kuasa menandatangani bagi pihak syarikat.

8. PERINGATAN MENGENAI KESALAHAN RASUAH 

(a) Sebarang perubahan atau percubaan rasuah untuk menawar atau memberi, meminta atau menerima apa-apa suapan secara rasuah kepada dan daripada mana-mana orang berkaitan perolehan ini merupakan suatu kesalahan jenayah di bawah Akta Suruhanjaya Pencegahan Rasuah Malaysia 2009 [Akta 694].

(b) Sekiranya mana-mana pihak ada menawar atau memberi apa-apa suapan kepada mana-mana anggota pentadbiran awam, maka pihak yang ditawar atau diberi suapan dikehendaki membuat aduan dengan segara ke pejabat Suruhanjaya Pencegahan Rasuah Malaysia atau balai polis yang berhampiran. Kegagalan berbuat demikian adalah merupakan suatu kesalahan di bawah Akta Suruhanjaya Pencegahan Rasuah Malaysia 2009 [Akta 694].

(c) Tanpa prasangka kepada apa-apa hak lain Universiti, sekiranya syarikat, kakitangan, pengkhidmat atau pekerjanya disabitkan oleh Mahkamah atas kesalahan rasuah atau aktiviti haram atau aktiviti yang menyalahi undang-undang atau didapati melakukan pelanggaran larangan tipuan bida di bawah Akta Persaingan 2010 [Akta 712] yang berkaitan dengan Perjanjian ini atau apa-apa perjanjian lain yang dimasuki oleh Syarikat dengan universiti, universiti hendaklah berhak untuk menamatkan Perjanjian ini pada bila-bila masa, dengan memberi notis bertulis dengan serta merta kepada syarikat untuk menyatakan sedemikian kepada syarikat. 

(d) Universiti berhak menuntut daripada syarikat apa-apa bentuk pampasan, kos, ganti rugi, kerosakan dan perbelanjaan termasuk apa-apa kos perbelanjaan sampingan yang ditanggung oleh universiti akibat daripada penamatan itu. 

(e) Pihak-Pihak bersetuju bahawa syarikat tidak berhak kepada apa-apa bentuk kerugian termasuk kerugian perolehan pendapatan, pampasan, ganti rugi, kos, perbelanjaan dan sebagainya akibat daripada penamatan itu.
(f) Mana-mana syarikat atau pembekal yang membuat tuntutan bayaran berkaitan perolehan ini walaupun tiada kerja dibuat atau tiada barangan dibekal mengikut spesifikasi yang ditetapkan atau tiada perkhidmatan diberi dan mana-mana anggota perkhidmatan awam yang mengesahkan tuntutan berkenaan adalah melakukan kesalahan di bawah Akta Suruhanjaya Pencegahan Rasuah Malaysia 2009 [Akta 694].

9. SEBUT HARGA YANG TIDAK MENGIKUT ARAHAN-ARAHAN DI ATAS

Sebut harga yang dibuat dengan tidak mengikut arahan-arahan di atas, tidak akan dipertimbangkan.

